
MOZZJONI GHAL RIZOLUZZJONI TAL-PARLAMENT EWROPEW

dwar ir-rwol tal-UE fil-promozzjoni ta' Shubija Trans-Atlantika usa'
(2012/2287(INI))

1l-Parlament Ewropew,

wara li kkunsidra r-rizoluzzjonijiet precedenti tieghu dwar ir-relazzjonijiet trans-Atlantici,
b’mod partikolari r-rizoluzzjoni tieghu tal-1 ta' Gunju 2006 dwar it-titjib tar-relazzjonijiet
UE-Stati Uniti fil-qafas ta’ Ftehim ta’ Shubija Trans-Atlantika', ir-rizoluzzjoni tieghu tas-
26 ta' Marzu 2009 dwar ir-relazzjonijiet trans-Atlanti¢i wara l-elezzjonijiet fl-Istati Uniti’
u r-rizoluzzjoni tieghu tas-17 ta' Novembru 2011 dwar is-Samit UE-Stati Uniti’,

wara li kkunsidra l-eziti tas-Samit bejn I-UE u I-Istati Uniti li sar fil-28 ta' Novembru 2011
f"Washington,

wara li kkunsidra d-dikjarazzjonijiet kongunti mill-71 Djalogu Trans-Atlantiku tal-
Legizlaturi (TLD) li sar fDi¢embru 2011 f*Jacksonville, u t-72 TLD li sar £ Gunju 2012
f’Kopenhagen u Strasburgu, u t-73 TLD li sar f Washington f’"November 2012,

wara li kkunsidra r-rizoluzzjoni tieghu tat-23 ta' Ottubru 2012 dwar ir-relazzjonijiet
kummercjali u ekonomic¢i mal-Istati Uniti*, li appoggat l-idea tat-tnedija tan-negozjati ghal
ftehim ekonomiku komprensiv,

wara li kkunsidra d-dikjarazzjoni mill-President tal-Istati Uniti Barack Obama, il-
President tal-Kunsill Ewropew Van Rompuy u I-President tal-Kummissjoni Ewropea José
Manuel Barroso tat-13 ta' Frar 2013 fejn habbru li I-Istati Uniti u I-Unjoni Ewropea se
jniedu, it-tnejn li huma, il-proc¢eduri interni necessarji ghat-tnedija tan-negozjati dwar
Shubija Trans-Atlantika ta’ Kummer¢ u ta’ Investiment,

wara li kkunsidra d-Dikjarazzjoni tas-Samit tal-Kunsill tal-Atlantiku tat-Tramuntana li sar
f’Chicago f1-20 ta’ Mejju 2012,

wara li kkunsidra r-rizoluzzjoni tieghu tat-12 ta' Settembru 2012 dwar ir-Rapport Annwali
mill-Kunsill lill-Parlament Ewropew dwar il-Politika Estera u ta' Sigurta Komuni’, ir-
rizoluzzjoni tieghu tat-22 ta' Novembru 2012 dwar l-implimentazzjoni tal-Politika ta'
Sigurta u ta' Difiza Komuni® u r-rizoluzzjoni tieghu tat-22 ta' Novembru 2012 dwar
Cibersigurta u Difiza’,

wara li kkunsidra d-dikjarazzjoni kongunta mahruga mill-Unjoni Ewropea u I-Istati Uniti
tal-Amerika dwar ir-Regjun Asja-Pacifiku fit-12 ta' Lulju 2012,

GU C 298 E, 8.12.2006, p. 226.

1

2 GUC117E, 6.5.2010, p. 198.

3 Testi adottati, P7 TA(2011)0510.

* Testi adottati, P7_TA(2012)0388.

5 Testi adottati, P7 TA(2012)0334.

6 Testi adottati, P7_TA(2012)0455.

7 Testi adottati, P7_TA(2012)0457.

B.

wara li kkunsidra d-dokument tad-Dipartiment tad-Difiza tal-Istati Uniti intitolat “Iz-
zamma tat-Tmexxija Globali tal-Istati Uniti: [l-prijoritajiet ghad-Difiza tas-seklu 21” ta’
Jannar 2012, 1i jipprezenta l-bidliet fl-istrategija militari tal-Istati Uniti,

wara li kkunsidra t-tieni Diskors Inawgurali tal-President tal-Istati Uniti Barack Obama
tal-21 ta' Jannar 2013, id-Diskors dwar I-Istat tal-Unjoni tat-12 ta' Frar 2013 u r-rimarki
mill-Vi¢i President Joseph Biden lill-Konferenza dwar is-Sigurta fMunich tat-

2 ta' Frar 2013,

wara li kkunsidra s-shubijiet strategici tal-UE mal-Brazil (2007) u I-Messiku (2008), il-
Ftehimiet ta’ Asso¢jazzjoni tal-UE mal-Messiku, i¢-Cili u I-Amerika Centrali, il-Ftehimiet
Kummerc¢jali mal-Kolombja u I-Pert, in-negozjati li ghaddejjin mal-Kanada dwar
Ftehimm ta’ Shubija Strategika u Ftehim Ekonomiku u Kummer¢jali Komprensiv u n-
negozjati attwali mal-MERCOSUR,

wara li kkunsidra r-rizoluzzjoni tieghu tat-12 ta' Gunju 2012 dwar id-definizzjoni ta'
kooperazzjoni ghall-izvilupp gdida mal-Amerika Latina, li tenfasizza l-appogg tal-UE
ghall-process ta’ integrazzjoni regjonali tal-Amerika Latina, kif rapprezentata mis-
CELAC, I-UNASUR, il-MERCOSUR, il-Komunita Andina, is-SICA, il-CARICOM u I-
Alleanza tal-Pacifiku,

wara li kkunsidra s-samits regolari li I-UE u I-Istati Uniti jaghmlu mal-pajjizi tal-Amerika
Latina, is-Samit ta’ kull sentejn bejn I-UE u s-CELAC u s-Samit tal-Ameriki, it-tnejn li
huma previsti ghall-2015,

wara li kkunsidra r-relazzjoni tal-UE mal-organizzazzjonijiet regjonali u subregjonali
Afrikani tal-pajjizi tal-madwar tal-Atlantiku, b’mod partikolari I-Unjoni Afrikana (UA),
il-Komunita Ekonomika tal-Istati tal-Afrika tal-Punent (ECOWAS), u I-Komunita ghall-
Izvilupp tan-Nofsinhar tal-Afrika (SADC),

wara li kkunsidra d-Dikjarazzjonijiet tal-Mexxejja tal-G-20, id-dokument finali tas-
System Task Team tan-NU dwar 1-Agenda ghall-1zvilupp tan-NU ghal wara 1-2015
(“Inwettqu I-Futur li Rridu ghal Kulhadd”) u d-okument finali tal-Konferenza tan-
Nazzjonijiet Uniti dwar Zvilupp Sostenibbli (“Il-futur li rridu”),

wara li kkunsidra r-rizoluzzjonijiet tieghu dwar, inter alia, ir-Rebbiegha Gharbija, il-Mali,
il-Lvant Nofsani, is-Sirja, l-Iran, I-Afganistan, is-Shubija tal-Lvant, ir-Russja u ¢-Cina,

wara li kkunsidra 1-Artikolu 48 tar-Regoli ta' Procedura tieghu,

wara li kkunsidra r-rapport tal-Kumitat ghall-Affarijiet Barranin u l-opinjoni tal-Kumitat
ghall-Izvilupp (A7-0000/2013),

billi, fil-Bacir tal-Atlantiku kollu, ir-relazzjoni politika u ekonomika l-iktar importanti hija
dik li tohloq rabta bejn I-UE u I-Istati Uniti; billi 1-bidu tal-legizlatura 1-gdida tal-
presidenza Obama ghandha sservi biex issahhah dik ir-relazzjoni permezz ta’ agenda
ambizzjuza gdida;

billi s-shubija trans-Atlantika hija bbazata fuq rabtiet politi¢i b’sahhithom, valuri

kondivizi u interessi u ghanijiet komuni;

billi f’dinja globali, kumplessa u dejjem izjed multipolari, I-UE u I-Istati Uniti, minkejja 1-
konsolidazzjoni fiskali, ghandu jkollhom rwolijiet importanti fl-ekonomija u I-politiki
dinjija u fl-iffurmar tal-ambjent internazzjonali, u ghandhom jaffaccaw flimkien il-
kunflitti regjonali u l-isfidi globali fuq bazi multilaterali; billi, ghal dak 1-ghan, ghandhom
jizguraw ukoll I-involviment ta’ potenzi prin¢ipali godda, fosthom iz-zewg shab strategici
tal-UE fl-Amerika Latina, jigifieri 1-Brazil u I-Messiku;

billi, b’mod parallel mal-bidla fil-pajsagg globali li nbdiet bil-qawmien tal-Lvant, gruppi
ta' riflessjoni, organizzazzjonijiet internazzjonali u Xi gvernijiet recentement enfasizzaw 1-
importanza li qed tikber tal-Bacir tal-Atlantiku b’mod generali, inkluza d-dimensjoni tan-
Nofsinhar tieghu, u l-htiega ta’ kooperazzjoni bejn il-pajjizi li jiffurmawh, sabiex ikunu
jistghu jindirizzaw il-problemi li huma komuni ghar-regjun iktar wiesa’;

billi I-Amerika Latina hija regjun li jikkondividi mal-UE u mal-Istati Uniti bosta valuri,
interessi, storja u rabtiet ekonomici dejjem ikbar; billi gie stabbilit ghadd kbir ta’
organizzazzjonijiet regjonali jew subregjonali mill-pajjizi tal-Amerika Latina; billi huwa
utli li jigu studjati ogsma possibbli fejn jista’ jigi zviluppat xi tip ta’ kooperazzjoni
trijangolari; billi dik il-kooperazzjoni tkun tista’ tigi estiza biex ikunu inkluzi l-pajjizi
Afrikani tal-Bacir tal- Atlantiku;

billi atturi ohrajn bhalma hi ¢-Cina ged ikollhom prezenza dejjem ikbar fiz-zona tal-
Atlantiku;

billi, lil hinn mill-perspettiva iktar wiesgha tal-Atlantiku, hemm kwistjonijiet u kunflitti
attwali ohra li fir-rigward taghhom huwa essenzjali li jkun hemm azzjoni kkoordinata
min-naha tal-UE u I-Istati Uniti;

Relazzjonijiet bilaterali

1.

Jawgura lill-Barack Obama ghall-elezzjoni mill-gdid tieghu bhala President tal-Istati Uniti
tal-Amerika; jistiednu jindirizza lill-Parlament Ewropew fis-seduta plenarja tieghu fi
Strasburgu matul iz-zjara tieghu li jmiss fl-Ewropa;

Jitlob i jsir samit bejn I-UE u 1-Stati Uniti kemm jista’ jkun malajr biex tittieched decizjoni
dwar agenda komuni ta’ ghanijiet fuq terminu ta’ Zmien qasir u fit-tul kemm fir-rigward
ta’ kwistjonijiet bilaterali kif ukoll fir-rigward ta’ kwistjonijiet globali u regjonali;

Jilga’ I-fatt 1i I-agenda se tinkludi t-tnedija ta’ negozjati ghal Shubija Trans-Atlantika ta’
Kummer¢ u ta’ Investiment (TTIP); jenfasizza li dan il-fiehim se jerga’ jsahhah ir-
relazzjoni ta’ bejn I-UE u I-Istati Uniti u I-impatt globali tieghu se jmur lil hinn mill-
implikazzjonijiet bilaterali tieghu;

Jistieden lir-Rapprezentant Gholi ghall- Affarijiet Barranin u I-Politika ta' Sigurta/Vici
President tal-Kummissjoni (RGh/VP), il-Kunsill, il-Kummissjoni u I-Istati Membri tal-UE
jsahhu I-koordinazzjoni taghhom tal-politika tal-UE vis-a-vis l-amministrazzjoni tal-Istati
Uniti, b’tali mod 1i I-UE tkun tista’ titqies attur internazzjonali koerenti u effi¢jenti;
jenfasizza l-importanza li tissahhah ukoll il-politika ta' sigurta u ta' difiza komuni, fid-

dawl tal-krizijiet differenti li jistghu jinqalghu fir-regjuni girien tal-UE u l-prin¢ipju li qed
jimxu bih I-Istati Uniti ta’ “tmexxija minn wara l-kwinti”;

Ifakkar fis-suggeriment tieghu li jinholoq Kunsill Politiku Trans-Atlantiku biex iservi
bhala korp ghal konsultazzjoni u koordinazzjoni sistemati¢i dwar il-politika barranija u ta’
sigurta, immexxi mir-RGh/VP u s-Segretarju tal-Istat tal-Istati Uniti;

Japprezza l-kontribuzzjoni tat-TLD ghat-tishih tar-relazzjonijiet bejn 1-UE u I-Istati Uniti;
jilga’ I-ftuh tal-Uffic¢ju ta’ Kollaborazzjoni tal-Parlament Ewropew f”Washington u
jistieden lill-Kungress tal-Istati Uniti jaghmel l-istess fi Brussell;

Itenni d-determinazzjoni tieghu li jkompli 1-glieda kontra t-terrorizmu u l-kriminalita
organizzata u, fl-istess hin, li jirrispetta u jhares id-drittijiet tal-bnieden u l-libertajiet
fundamentali; jilqa’ I-fatt 1i I-Ftehim dwar ir-Registri tal-Ismijiet tal-Passiggieri u 1-
Programm dwar ir-Rintrac¢c¢ar tal-Finanzjament tat-Terrorizmu (il-Ftehim SWIFT),
approvati mill-Parlament Ewropew, diga qeghdin fis-sehh; iheggeg lis-shab biex
jikkonkludu fil-pront in-negozjati dwar il-Ftehim dwar il-Protezzjoni u l-Iskambju tad-
Data; iheggeg lill-Kummissjoni ssolvi I-kwistjoni tar-rekwizit ta’ viza ghac-¢ittadini ta’
erba’ Stati Membiri tal-UE;

Jilga’ I-holqien, fis-Samit 2010, tal-Grupp ta’ Hidma dwar i¢-Cibersigurta u ¢-
Ciberkriminalita; jemmen li I-UE u I-Istati Uniti ghandhom jaghtu prijorita lill-
kooperazzjoni taghhom fir-rigward tal-glieda kontra ¢-¢iberattakki u ¢-¢iberkriminalita;

Agenda Atlantika u globali

9.

10.

11.

12.

13.

Jistieden liz-zewg partijiet jistudjaw ogsma u oqfsa li permezz taghhom tkun tista’
titwettaq kooperazzjoni trans-Atlantika usa’ b>’mod prammatiku, u jesploraw ma' pajjizi
Atlantic¢i ohrajn l-utilita ta’ din il-kooperazzjoni estiza; jenfasizza li ogsma possibbli huma
I-kwistjonijiet ekonomici, il-governanza ekonomika, il-kooperazzjoni ghall-izvilupp, it-
tibdil fil-klima, is-sigurta u l-energija; jistieden lill-partijiet janalizzaw il-possibilita li
jintuzaw, ghall-fini ta” dawn id-djalogi trijangolari, l-istrutturi mahluqa fl-Amerika Latina
li I-UE tradizzjonalment inkuraggiet;

Jissuggerixxi li s-shab jinvolvu ruhhom fi skambju ta’ fehmiet regolari bejniethom fir-
rigward tas-samits rispettivi taghhom mal-pajjizi tal-Amerika Latina f’qafas regjonali;

Jenfasizza I-fatt 1i diga jezistu oqfsa multilaterali varji ddedikati ghal kwistjonijiet
specifici li ghandhom komponent trijangolari b'sahhtu, bhalma hi I-Inizjattiva ghas-
Sigurta Regjonali tal-Amerika Centrali;

Jistieden liz-zewg shab jistudjaw il-possibilita ta’ kooperazzjoni usa’ li tinkludi l-pajjizi
tal-madwar tal-Afrika tal-Bacir tal-Atlantiku, kif ukoll biex jidentifikaw ogsma u oqfsa
pertinenti, filwaqt li jikkunsidraw l-organizzazzjonijiet Afrikani relevanti;

Jistieden lill-UE u lill-Istati Uniti jahdmu b’mod ikkoordinat bl-ghan li jizguraw ordni
internazzjonali stabbli ta’ paci u kooperazzjoni, abbazi ta’ multilateralizmu effika¢i mal-
atturi emergenti, inkluzi dawk il-pajjizi tal-madwar tal-Atlantiku tan-Nofsinhar; theggeg
lis-shab ikomplu jahdmu fuq il-programm ta’ riforma tan-NU filwaqt li jinvolvu lill-pajjizi

14.

15.

16.

17.

18.

19.

20.

21.

22.

l-ohra tal-Atlantiku;

Jistieden lis-shab jaghtu impetus gdid 1ill-G20, anki billi, fl-istess hin, jinvolvu lill-potenzi
Atlantici l-ohra li qed jippartecipaw f’dak il-forum;

Jenfasizza li I-konkluzjoni eventwali tat-TTIP se tohloq il-prospett ta’ spazju ekonomiku
wiesa’ li jkun jinkludi I-Amerika ta’ Fuq, I-UE u hafna pajjizi tal-Amerika Latina li
maghhom is-shab innegozjaw ftehimiet ekonomici;

Jenfasizza li d-demokrazija, l-istat tad-dritt u r-rispett tad-drittijiet tal-bniedem ghandhom
ikunu aspett ¢entrali tal-pajjizi tal-Bacir tal-Atlantiku;

Jenfasizza l-importanza tal-koordinazzjoni biex jigu missielta r-riskji ghas-sigurta globali,
bhalma huma t-terrorizmu, l-istati falluti, it-traffikar tal-bnedmin, l-armi u d-drogi, il-
kriminalita organizzata u l-piraterija, li kollha kemm huma jkkostitwixxu theddid attwali
fil-Bacir tal-Atlantiku; jenfasizza I-htiega li jkun hemm approfondiment ta’ kooperazzjoni
komprensiva bejn il-pajjizi tal-Bacir tal-Atlantiku kollu kemm hu fil-glieda kontra t-
traffikar tad-drogi, li qed isehh dejjem iktar madwar l-Afrika tal-Punent u s-Sahel; jilga' 1-
appogg tas-shab ghall-Pjan ta’ Azzjoni Regjonali tal-ECOWAS dwar id-Drogi;

Jigbed l-attenzjoni ghar-rwol partikolarment importanti li s-sigurta marittima ghandu
jkollha fl-ispazju Atlantiku; jilqa’ l-isforzi mwettqa mis-shab, b’kooperazzjoni mill-qrib
mal-ECOWAS u I-ECCAS, kontra l-piraterija u favur is-sigurta marittima fil-Golf tal-
Ginea;

Jenfasizza l-importanza tad-diversifikazzjoni tar-rotot tat-trasport u I-fornituri tal-energija;
jenfasizza r-relevanza dejjem ikbar tal-Bacir tal-Atlantiku fil-produzzjoni tal-energija, li
toffri opportunitajiet ta’ diversifikazzjoni konsiderevoli; jissuggerixxi li I-Kunsill tal-
Energija UE-Stati Uniti, flimkien ma’ pajjizi ohrajn tal-Bacir tal-Atlantiku, ghandhom
jistudjaw il-possibilita 1i jahdmu flimkien dwar kwistjonijiet ta’ sostenibilita u sigurta tal-
energija;

Jilga’ l-enfasi li ghamel il-President Obama fid-diskors inawgurali tieghu dwar it-tigdid
tal-kapacita tal-Istati Uniti fil-gestjoni tal-krizijiet barra mill-pajjiz, u jistenna li -
kooperazzjoni li diga impenjaw ruhhom fiha I-UE u I-Istati Uniti fil-gestjoni tal-krizijiet, u
dejjem izjed fil-prevenzjoni tal-krizijiet, fl-Afrika tal-Lvant tkun tista’ tigi estiza ghall-
pajjizi tal-madwar tal-Atlantiku;

Jilga’ I-fatt 1i s-shab waqqfu grupp ta’ riflessjoni biex jahdem fuq agenda ghal wara 1-2015
rigward I-Ghanijiet ta’ Zvilupp tal-Millenju; iheggeg lis-shab jikkoordinaw mill-qrib mal-
pajjizi tal-madwar tal-Atlantiku fir-rigward ta’ dawn l-ghanijiet, fid-dawl tal-importanza
taghhom ghal dan il-grupp tal-ahhar;

Jilga’ l-impenn imgedded tal-President Obama favur il-glieda kontra t-tibdil fil-klima;
theggeg lis-shab jagblu, kemm jista’ jkun malajr, dwar impenji vinkolanti dwar it-tnaqqis
tal-emissjonijiet; jenfasizza I-htiega li l-pajjizi tal-Atlantiku jkunu involuti f’dan I-isforz,
spe¢jalment minhabba I-impatt tat-tibdil fil-klima fuq il-produzzjoni tal-ikel, il-
bijodiversita u d-deforestazzjoni fl-Amerika Latina u fil-pajjizi tal-Afrika li jaghtu fuq I-
Atlatiku;

23.

24.

Jistieden lill-UE u lill-Istati Uniti jadottaw strategija komuni f’fora internazzjonali, b>’mod
spe¢jali n-NU, dwar it-tnaqqis tal-armi ta’ gerda massiva u l-armi konvenzjonali u biex

jinvolvu lill-pajjizi tal-Atlantiku f’dawn l-isforzi; jistenna li I-Istati Uniti u r-Russja
jaghmlu progress ulterjuri dwar id-dizarm nukleart;

Iheggeg lill-gruppi ta’ riflessjoni u r-ricerkaturi jkomplu jistudjaw il-kooperazzjoni trans-
Atlantika iktar wiesgha, li tghin ukoll biex titrawwem l-idea ta’ komunita Atlantika usa’;

Kunflitti u kwistjonijiet attwali

25.

26.

27.

28.

29.

30.

31.

32.

33.

Jistieden lis-shab jikkoordinaw mill-qrib biex jappoggaw it-transizzjoni demokratika fl-
Afrika ta’ Fuq u I-Lvant Nofsani abbazi ta’ strategija komprensiva u kondizzjonali;
iheggeg lis-shab izommu I-pressjoni fuq ir-Russja u ¢-Cina sabiex tintlehaq soluzzjoni
b’urgenza ghall-krizi tragika fis-Sirja;

Jenfasizza l-htiega ta’ koordinazzjoni bejn 1-UE, I-Istati Uniti, I-UA, FECOWAS, in-NU u
atturi ohrajn biex jigi appoggat il-pjan direzzjonali ghat-transizzjoni f"Mali b’sostenn
finanzjarju u logistiku;

Iheggeg lill-amministrazzjoni tal-Istati Uniti tipprijoritizza l-process ta’ paci tal-Lvant
Nofsani u tizgura li jergghu jibdew in-negozjati diretti minghajr dewmien; itheggeg liz-
zewg shab ikomplu bl-approc¢¢ fuq zewg binarji u jsibu, bhala kwistjoni ta' urgenza,
soluzzjoni diplomatika ghall-kwistjoni tal-programm nukleari tal-Iran;

Iheggeg lis-shab jizviluppaw approc¢¢ komprensiv b’mod kongunt ghall-Afganistan ghal
wara l-perjodu tal-2014;

Jenfasizza l-importanza tas-Shubija tal-Lvant ghall-UE; jenfasizza 1-htiega li I-pajjizi ta’
dan ir-regjun girien ikunu eqreb tal-UE u l-valuri komuni tas-shab trans- Atlantici;

Iheggeg liz-zewg shab jikkoordinaw il-politiki taghhom favur involviment ta’ importanza
kritika mar-Russja; jistieden lill-UE u l-Istati Uniti jikkontribwixxu ghall-process ta’
modernizzazzjoni tar-Russja;

Jinnota ¢-¢aqlieqa fl-attenzjoni internazzjonali lejn il-Lvant minhabba t-tkabbir politiku u
ekonomiku tar-regjun Asja-Pacifiku; jilqa’ I-fatt 1i recentement giet stabbilita
konsultazzjoni iktar mill-qrib bejn I-UE u I-Istati Uniti dwar dak ir-regjun;

Jistieden lill-UE u lill-Istati Uniti jaghmlu sforz ikkoordinat sabiex jimpenjaw lit-tmexxija
Ciniza sabiex tindirizza b’mod iktar attiv il-kunflitti u I-kwistjonijiet tal-agenda globali;
ifakkar fl-importanza li jinzamm djologu miftuh dwar il-governanza tajba u r-rispett tad-
drittijiet tal-bniedem;

o O

Jaghti istruzzjonijiet lill-President tieghu biex jghaddi din ir-rizoluzzjoni lill-Kunsill u lill-
Kummissjoni.

